
ADMINISTRACION LOCAL

MUNICIPAL
CEE

Delegacion especial da Presidencia e asistencia s comisions informativas do dia 22 de outubro de 2026 na primeira tenente de alcaldesa
D@ Belén Fernandez Conde

RESOLUCION

ASUNTO: Delegacion especial da presidencia e asistencia as comisions informativas do dia 22 de outubro de 2026 na
Primeira Tenente de Alcaldesa D? Belén Fernandez Conde

EXPEDIENTE DECRETO: 2026/G003/001078
ANTECEDENTES:

Mediante resolucions de Alcaldia de data 20 de outubro de 2026 foron convocadas para o xoves 22 de outubro de
2026, no Salén de Plenos do Concello de Cee, as seguintes comisiéns informativas:

Comision Informativa de Medio Rural, Obras Publicas e Deportes, as 19:30 horas.
Comisién Informativa de Presidencia, Servizos Sociais, Benestar Social, Sanidade e Igualdade, as 19:35 horas.
Comision Informativa de Economia e Facenda, as 19:45 horas.

A Comunidade de Propietarios do Centro Comercial Finis Terrae convocou Xunta Xeral Extraordinaria para o xoves 22 de
outubro de 2026, que tera lugar no pasillo entre os dous locais centrais da planta primeira do citado Centro Comercial, sito
no termo municipal de Cee, as 19:30 horas en primeira convocatoria e as 20:00 horas en segunda convocatoria, figurando
o Concello de Cee como titular de diversos inmobles con dereito de voto.

A Alcaldesa, D® Margarita Lamela Louzan, debe asistir a dita Xunta Xeral Extraordinaria en representacion do Concello
de Cee, a fin de exercer os dereitos de voto e participacion que corresponden a titularidade municipal na Comunidade de
Propietarios do Centro Comercial Finis Terrae.

A coincidencia horaria entre a Xunta Xeral Extraordinaria da Comunidade de Propietarios do Centro Comercial e as
comisiéns informativas convocadas fai materialmente imposible que a Alcaldesa poida presidir e asistir persoalmente as
sesions das devanditas comisiéns, ainda permanecendo no mesmo termo municipal.

FUNDAMENTOS XURIDICOS

I. O artigo 21 da Lei 7/1985, de 2 de abril, reguladora das Bases do Réxime Local (LRBRL), atriblie a Alcaldesa a
condicion de Presidenta da Corporacién e confirelle, entre outras, as funciéns de representar o Concello e de convocar e
presidir as sesions do Pleno, da Xunta de Goberno Local e de calquera outros 6rganos municipais cando asi se estableza
en disposicion legal ou regulamentaria.

Il. O artigo 23 da LRBRL establece que os Tenentes de Alcalde substitien a Alcaldesa, por orde de nomeamento e nos
casos de vacante, ausencia ou enfermidade, e que a Alcaldesa pode delegar o exercicio de determinadas atribucions nos
Tenentes de Alcalde, sen prexuizo das delegacions especiais para cometidos especificos en favor de calquera concelleira
ou concelleiro.

Ill. O artigo 61 da Lei 5/1997, de 22 de xullo, reguladora da Administracion Local de Galicia, dispon que a Alcaldesa
pode delegar o exercicio das suas atribucions nos membros da Comision de Goberno e, se esta non existise, nos Tenentes
de Alcalde, agas as de convocar € presidir as sesions do Pleno e da Comision de Goberno e outras que se consideran inde-
legables, podendo conferir delegacions especiais para encargos especificos a favor de calquera concelleira ou concelleiro.

IV. Os artigos 43 e 44 do Regulamento de Organizacion, Funcionamento e Réxime Xuridico das Entidades Locais (ROF),
aprobado por Real Decreto 2568/1986, de 28 de novembro, regulan a delegacion de atribucions da Alcaldia, establecendo
que:

As delegacions se realizaran mediante Decreto de Alcaldia, que debe conter o ambito dos asuntos a que se refire a
delegacion, as facultades que se delegan e as condiciéns especificas de exercicio.

A delegacion surtira efecto desde o dia seguinte ao da data do Decreto, salvo disposicion en contrario, e debera publi-
carse no Boletin Oficial da Provincia e darse conta ao Pleno na primeira sesion que este celebre.

V. O artigo 47 do ROF disp6n que os Tenentes de Alcaldesa substitien a Alcaldesa na totalidade das suas funcions,
por orde de nomeamento, nos casos de ausencia, enfermidade ou impedimento, e que, nestes supostos, as funcions da
Alcaldesa non poderan ser asumidas sen expresa delegacion que retina os requisitos do artigo 44.8

VI. O artigo 125 do ROF establece que a Alcaldesa é Presidenta nata de todas as comisions informativas, podendo
delegar a presidencia efectiva en calquera membro da Corporacion, a proposta da propia comision, tras a correspondente
eleccion efectuada no seu seo, e que a composicion das comisiéns debe acomodarse a proporcionalidade existente entre
os distintos grupos politicos representados na Corporacion.

VII. En atencién a coincidencia horaria entre as comisiéns informativas convocadas para o dia 22 de outubro de 2026
e a Xunta Xeral Extraordinaria da Comunidade de Propietarios do Centro Comercial Finis Terrae, e & necesidade de que o
Concello de Cee estea representado nesta, resulta procedente conferir unha delegacion especial, concreta e limitada en
favor da Primeira Tenente de Alcaldesa, D? Belén Fernandez Conde, para a presidencia efectiva e asistencia as citadas
comisiéns informativas, mantendo a Alcaldesa o resto das suas funcions e a sta presenza no termo municipal.

PARTE DISPOSITIVA
De acordo co exposto e no uso das atribuciéns que me outorga a lexislacién vixente, RESOLVO:

PRIMEIRO. Delegar, con caracter especial e limitado ao dia 22 de outubro de 2026, na Primeira Tenente de Alcaldesa,
D? Belén Fernandez Conde, a presidencia efectiva e a asistencia as seguintes comisions informativas:

Comision Informativa de Medio Rural, Obras Publicas e Deportes, convocada para as 19:30 horas no Salén de
Plenos do Concello de Cee.

Comision Informativa de Presidencia, Servizos Sociais, Benestar Social, Sanidade e Igualdade, convocada para
as 19:35 horas no Salén de Plenos do Concello de Cee.

Comisién Informativa de Economia e Facenda, convocada para as 19:45 horas no Salén de Plenos do Concello
de Cee.

SEGUNDO. A delegacion conferida circunscribese exclusivamente ao exercicio das funciéns propias da presidencia das
comisiéns informativas mencionadas, comprendendo, en particular:

Ostentar a representacion interna da comisién informativa no ambito municipal.

Acordar, se procede, a celebracién da sesion e dirixir o seu desenvolvemento.

Presidir as sesidons, moderar os debates e suspendelos por causas xustificadas.

Ordenar as votacions e dirimir os empates co seu voto de calidade.

Velar polo cumprimento das leis no seo da comision.

Visar as actas e certificacions dos ditames e acordos da comision.

Exercer cantas outras funciéns sexan inherentes a condicion de Presidenta da comisién informativa.
TERCEIRO. A presente delegacion:

Non implica substitucion xeral da Alcaldia nin afecta ao exercicio do resto das atribucions da Alcaldesa, que continuaran
sendo desempenadas directamente por esta.

Limitase temporalmente ao dia 22 de outubro de 2026 e exclusivamente as sesiéns das comisions informativas
indicadas no apartado primeiro, quedando automaticamente sen efecto unha vez rematadas ditas sesions.

CUARTO. A delegacion surtira efectos o propio dia 22 de outubro de 2026, sen prexuizo da sua publicacién no Boletin

Oficial da Provincia da Coruiia e da sta comunicaciéon ao Pleno na primeira sesion que este celebre, de conformidade co
artigo 44 do ROF.2

QUINTO. Notificar o presente Decreto a:
A Primeira Tenente de Alcaldesa, D? Belén Fernandez Conde.
A Secretaria municipal, para constancia no Libro de Resolucidons e efectos de asistencia as comisiéns informativas.

Todas as persoas membros das comisions informativas afectadas, mediante a sua publicacion no Portal de Cargos
Electos da sede electronica do Concello de Cee.

SEXTO. Darlle conta ao Pleno da Corporacién na primeira sesién ordinaria que realice.

En Cee, 21 de outubro de 2026
A alcaldesa, D* MARGARITA LAMELA LOUZAN.
A secretaria Municipal Acumulada, D ROSA ANA GARCIA FERNANDEZ
(RESOLUCION DA DIRECCION XERAL DE ADMINISTRACION LOCAL 29.09.2026)
2026/6888

